Прирачник за локалниот претседател на натпреварот за постер на тема Мир
Како локален претседател на натпреварот за постер на тема Мир, од вас се очекува да го координирате трудот со локалниот управник, да го информирате за успехот на натпреварот и да му помогнете за што и да треба.

ИСТОРИЈА
Натпреварот за постер на тема Мир започнал во 1988 година имајќи за цел да им даде на младите можност креативно да ги изразат своите чувства за мир во светот и да ги споделат своите визии со светот. Околу 350 000 деца од 75 држави годишно учествуваат на натпреварот.

Lions клубовите го организираат натпреварот за деца од 11 до 13 години во локални училишта или организирани младински групи како што се Scouts и Boys & Girls клубовите. Натпреварот им дава можност на Lions да комуницираат со младите во нивните заедници, можност за запознавање на младината со меѓународното сфаќање (дека индивидуата не е само член на државата, туку е и член на светот), а исто така претставува и средство за добивање позитивен публицитет на Lions клубовите.

ОТПОЧНУВАЊЕ
Запознајте се со натпреварот. Во овој прирачник се сите потребни информации, како што се правилата и условите, а содржи и корисни совети. Може да се користат и следните извори:
· Делот за Натпреварот за постер на тема Мир на веб-страницата на здружението

· Статии од списанието LION и e-newsletter
Погледнете го делот „Достапни средства“ од овој прирачник за бесплатни материјали од страна на Одделот за односи со јавноста во Меѓународното седиште.
ПОТТИКНУВАЊЕ НА КЛУБОВИТЕ ДА УЧЕСТВУВААТ
Неколку ентузијастички зборови можат да ги променат нештата. Претставете им се на клубовите и опишете им ја вашата улога во натпреварот. Дадете им ги вашите информации за контакт. Користете ги следниве идеи за да ги поттикнете клубовите во вашата област да организираат натпревар.
Вклучете написи во вашиот локален билтен и на веб-страницата. Написите за локалниот билтен и веб-страницата направете ги со локалниот претседател за односи со јавноста. Дадете информации за вклучување, зошто еден клуб треба да се вклучи, краен рок на натпреварот, дополнителни информации за локалниот победник и за неговиот / нејзиниот напредок низ нивоата на оценување, слики од постерите кои учествуваат на натпреварот и линк од вашата локална веб-страница до делот за натпреварот за постер на тема Мир на меѓународната веб-страница на Lions. Ако клубовите имаат добиено добар публицитет за нивните натпревари, истакнете го тоа.
Подгответе презентација. Претставете го натпреварот на клубовите од вашата област. Пуштете го дигиталниот видео диск за постерот на тема Мир (достапен од страна на Одделот за односи со јавноста), поделете брошури за натпреварот за постер на тема Мир и формулари за нарачка. Потсетете ги клубовите дека натпреварот е можност да се комуницира со младината во нивната заедница и шанса да се добие позитивен публицитет. Поканете претходни учесници (ученици, наставници, судии итн.) за да ги споделат нивните позитивни искуства. Информирајте ги клубовите за достапните средства и за крајниот рок на натпреварот.
Организирајте изложба. Изложбата нека биде дел од локалниот состанок. За да создадете живописна изложба која ќе го задржи вниманието на присутните, вклучете ги следниве материјали: постери за мир од претходните години, натписи и транспаренти со позитивни цитати од минатите натпреварувачи, колаж од клипови за зголемен публицитет и албум со исечоци од минатите натпревари. Вклучете материјали како што е ДВД за постерот за мир (достапно од Одделот за односи со јавноста) и исечоци од телевизиски вести кои вашата област ги примила. Секогаш имајте доволно брошури за постерите за мир и формулари за нарачка за да поделите. 
Совет: Одржете семинар за натпреварот за постер на тема Мир на вашиот локален состанок.

ПОМАГАЊЕ НА КЛУБОВИТЕ ЗА НИВНИОТ ПУБЛИЦИТЕТ
Една голема придобивка од натпреварот е позитивниот публицитет кој го добиваат клубовите и областите. За да се добие публицитет, мора да се настојува. Опремата за натпреварот содржи примерок за соопштение и совети за публицитет. Контактирајте со клубот и со локалниот претседател за односи со јавноста и осигурајте се дека навреме ги имаат комплетирано и поделено соопштенијата. Понудете каква било помош.
ОЦЕНУВАЊЕ НА НАТПРЕВАРОТ
Секоја година се одбира тема која ќе ја заживее фантазијата на учениците. Трите критериуми според кои се проценуваат постерите на сите нивоа на оценување се: изразување на темата, уметнички вредности и оригиналност. 
Во секој натпревар организиран од страна на клуб се одбира еден победник кој ќе продолжи на локален натпревар. На локално ниво се одбира еден постер кој ќе се испрати до претседателот на советот на повеќе општини. Општините потоа избираат еден постер кој ќе се испрати до Меѓународното седиште и ќе стигне до меѓународното ниво на натпреварот. 
Забелешка: Клубовите кои не припаѓаат на некоја област мора да ги испратат постерите директно до Меѓународното седиште.

НАГРАДИ НА НАТПРЕВАРОТ
Добитникот на наградата добива патување до церемонијата на доделување на наградите на Lions денот - денот кој го обележува партнерството помеѓу Lions клубовите и Обединетите Нации (подлежен на промени). На церемонијата тој / таа добива парична награда од 5 000 американски долари (или локален еквивалент) и награда. Двајца членови на семејството (еден од нив да е родител или старател) и претседателот на Lions клубот кој е организатор или негов член (назначен од страна на претседателот на клубот) треба да го придружуваат победникот на церемонијата на доделување на наградите. Церемонијата на доделување на наградите е планирана да биде во март.
Сите 23 учесници добиваат парична награда од 500 американски долари (или локален еквивалент) и сертификат за постигнат успех. Покрај тоа, 24-те постери на финалистите ќе бидат јавно изложени на различни локации преку целата година, вклучувајќи го и меѓународниот конгрес.
Забелешка: Клубовите, областите и групите на области може да доделуваат дополнителни награди на локално ниво ако сметаат дека е исправно. Пофалниците (PPC 790) може да се спуштат од делот за постерот за мир на веб-страницата на меѓународните Lions клубови (www.lionsclubs.org) или може да се нарачаат од Одделот за односи со јавноста во Меѓународното седиште.
ОПРЕМА ЗА НАТПРЕВАРОТ
Клубот мора да набави опрема за натпреварот за постер на тема Мир за секој натпревар кој го организира. Опремата е достапна во Одделот за набавки на клубот во Меѓународното седиште. Опремата содржи:

· Официјален прирачник на клубот за натпреварот и правила на натпреварот (PPC-1)
· Официјален прирачник и правила за натпреварот во училиштата или младинските групи* (PPC-2)
· Проспект за учесниците* (PPC-3) – може да се умножи и да им се даде на учениците да го однесат дома
· Налепница (PPC-4) за да се постави од задната страна на постерот
· Дипломи (сертификати) за победникот на натпреварот (PPC-5) и за спонзорираните училишта или младински групи (PPC-6)
* Клубот ги испраќа само овие два дела од опремата на лицето за контакт во училиштето или младинската група која учествува. Останатите делови од опремата ги задржува клубот. 

КРАЕН РОК НА НАТПРЕВАРОТ
Учесниците кои нема да ги почитуваат следниве рокови ќе бидат дисквалификувани.

15-ти јануари

Опремата од Одделот за набавки на клубот во Меѓународното седиште е на продажба.

1-ви октомври

Краен рок да се купи опремата од Одделот за набавки на клубот во Меѓународното седиште.
15-ти ноември

Поштенски краен рок за клубот да испрати еден победнички постер (за секој организиран натпревар) до локалниот управник.

1-ви декември

Поштенски краен рок за локалниот управник да испрати еден победнички постер до претседателот на советот на групата области.

1-ви декември 
Поштенски краен рок за локален управник кој не припаѓа на група области да испрати еден победнички постер до Одделот за односи со јавноста во Меѓународното седиште.
1-ви декември
Поштенски краен рок за клуб кој не припаѓа на област да испрати еден победнички постер до Одделот за односи со јавноста во Меѓународното седиште.

15-ти декември
Поштенски рок за да се испрати победничкиот постер на групата области до Одделот за односи со јавноста во Меѓународното седиште.

1-ви февруари
Победниците ќе бидат известени на овој или пред овој датум.
ПРАВИЛА И УСЛОВИ НА НАТПРЕВАРОТ
Клубовите, областите и групите области мора да се придржуваат до сите упатства пред да го испратат нивниот победнички постер на наредно ниво на натпревар. Учесниците кои нема да ги почитуваат долунаведените правила и услови, ќе бидат дисквалификувани.
· Само Lions клуб може да организира натпревар во локални училишта или организирани младински групи како што се YMCA програмите, клубовите Boys & Girls, Scouts и сл. Lioness клуб може да организира натпревар преку Lions клуб. Забелешка: Натпреварот не може да се одржи помеѓу младински групи спонзорирани од страна на Lions клубот, како што се Leo клуб или Заедница на извидници (Scout unit). Сепак, поединци од тие групи може да учествуваат ако натпреварот се одржува во нивните училишта или други организирани младински групи.
· Натпреварот е отворен за ученици кои ќе имаат 11, 12 или 13 години до 15-ти ноември. Прифатливите родендени се запишани во опремата за натпреварот.
· Темата на натпреварот се менува секоја година и може да се најде во опремата за натпреварот.

· Уметничките слики не смеат да бидат помали од 13 - 20 инчи (33 – 50 сантиметри) и не смеат да бидат подолги од 20 – 24 инчи (50 – 60 сантиметри). Не ги матирајте ниту урамувајте сликите.

· Дозволена е само една слика од еден ученик годишно и секоја слика мора да биде изработена од еден ученик.

· Сите уметнички слики мора да бидат креирани од самиот ученик. Дупликати не се прифаќаат.
· Сите медиуми се прифатени. Забелешка: Сликите со креда, дрвен јаглен и пастел треба да бидат заштитени од размачкување со фиксир. Не пласифицирајте ја сликата.
· Тридимензионални слики не се прифаќаат. Ништо не смее да биде залепено, споено или прицврстено за сликата на каков било начин.

· Употреба на букви или бројки на предната страна на постерот, на кој било јазик, не е дозволена. Иницијалите или потписите на уметникот треба да бидат запишани на задната страна на постерот.
· Уметничките слики треба да бидат направени на флексибилен материјал за да може да се свитка и поштенски да се испратат (во mailing tube). Не превиткувајте го постерот.

Учесниците ја преземаат целата одговорност за задоцнети, изгубени, нечитливи или слики испратени на погрешна адреса. Натпреварувачките слики со недоволна поштарина ќе бидат дисквалификувани. Меѓународните клубови Lions не се одговорни за оштетените, уништените или изгубените слики за време на процесот на оценување. Сликите нема да бидат признати или вратени. Тие по примањето преминуваат во сопственост на меѓународниот клуб Lions. Сликите за натпреварот за постер на тема Мир не може да се користат без пишана дозвола од страна на меѓународниот клуб Lions.
Имајќи ја предвид можноста да учествуваат на натпреварот за постер на тема Мир, учесниците се согласуваат да им дозволат на клубовите Lions да ги користат нивните имиња и слики за промотивни и рекламни цели. Покрај тоа, добитникот на меѓународната награда, двајца членови на семејството (еден од нив да е родител или старател) и претседателот на клубот кој е организатор или негов член (назначен од страна на претседателот на клубот) треба да присуствуваат на церемонијата на доделување на наградите на Lions денот - денот кој го обележува партнерството помеѓу Lions клубовите и Обединетите Нации (подлежи на измени). Добитникот на меѓународната награда нема право да добива подоцнежни награди на идните натпревари за постер на тема Мир организирани од страна на меѓународните клубови Lions. Со учеството, учесниците се согласуваат да бидат обврзани со овие правила и со одлуките на судиите и на меѓународните клубови Lions.
Меѓнародните клубови Lions може да го откажат натпреварот во секое време без да дадат соопштение. Натпреварот е неважечки онаму каде што е забранет со закон.
ДОСТАПНИ СРЕДСТВА
Одделот за односи со јавноста има материјали кои може да ви користат вас и на клубовите во вашата област. Следниве материјали се бесплатни и може да се најдат на делот за постерот за мир на меѓународната веб-страница на Lions клубовите (www.lionsclubs.org):

Натпреварот за постер на тема Мир на Интернет
Посетете го делот за постерот за мир на на меѓународната веб-страница на Lions клубовите за да ги видите постерите на победникот и на учесниците, за да добиете дополнителни информации за натпреварот, да спуштите материјали (на пример пофалници) или да испратите електронски картички за постерот за мир.

Формулар за нарачка на опремата за натпреварот (PR-785)
Формуларот за нарачка на опремата нуди краток преглед на натпреварот. Достапен е на сите официјални јазици.

Брошура за натпреварот (PR-775)

Ова издание во четири бои живописно го претставува натпреварот и содржи фотографии од претходните меѓународни победнички постери. Може да се нарача во голем број за презентации. Соодветна е за публика која припаѓа и за публика која не припаѓа на Lion клуб. Брошурата е достапна на сите официјални јазици.
ДВД за постерот за мир
Оваа сликовите презентација е соодветна за публика која припаѓа и за публика која не припаѓа на Lion клуб. Достапна е само на англиски јазик. Погледнете го онлајн или контактирајте го Одделот за односи со јавноста во Меѓународното седиште за да си нарачате копија (дозволена е само една копија).
ПРАШАЊА / БАРАЊА
Оддел за односи со јавноста

Меѓународни Lions клубови

300 W 22ND STREET

OAK BROOK IL 60523-8842 USA

Телефон: (630) 468-6845

Факс: (630) 571-1685

е-mail: peaceposter@lionsclubs.org
Веб-страница: www.lionsclubs.org
